
“IBADAH KORBAN DAN HAJI LAMBANG PENGABDIAN SEJATI”.1

Muslimin muslimat sidang jemaah yang dirahmati Allah sekalian,

Saya menyeru diri saya dan juga sidang hadirin dan hadirat sekalian, agar
kita sama-sama meningkatkan ketakwaan kita kepada Allah SWT, dengan
melakukan segala suruhan-Nya dan menjauhi segala larangan-Nya. Kerana
sesungguhnya orang-orang yang berjaya di akhirat kelak hanyalah mereka yang

benar-benar bertakwa kepada Allah SWT.

L Al Hajj : 27.

Tajuk khutbah Eidul Adha pada pagi ini adalah “/BADAH KORBAN DAN
HAJI LAMBANG PENGABDIAN SEJATI”.

Muslimin muslimat yang dirahmati Allah sekalian,

Setiap kali tibanya bulan Zulhijjah, umat Islam akan mengerjakan ibadah
Haji dan sembelihan korban. la merupakan syiar Islam yang mempunyai banyak
hikmah dan pengajaran untuk umat Islam bagi melahirkan insan yang tulus
pengabdiannya kepada Allah SWT.

Ibadah korban dan haji mengajar kita supaya membebaskan diri dari sebarang
unsur syirik dengan mengikhlaskan pengabdian sepenuhnya kepada Allah SWT
Pencipta sekalian alam. Ketahuilah bahawa hanya ibadah korban yang dilakukan
dengan penuh keikhlasan dan ketakwaan sahaja, yang akan dapat mencapai
keredaan Allah SWT.

Firman Allah SWT dalam surah Al Hajj ayat 37:

‘Daging dan darah binatang korban atau hadiah itu tidak sekali-kali akan
sampai kepada Allah, tetapi yang sampai kepadanya ialah amal yang ikhlas yang

berdasarkan takwa dari kamu.”

Dalam ibadah haji pun demikian juga, sesiapa yang mengerjakannya dengan
penuh keikhlasan, bukan untuk menunjuk-nunjuk dan mendapat sanjungan rakan
taulan, dia akan kembali sebagai seorang insan yang bebas dari sebarang dosa

ibarat bayi yang baru dilahirkan ibunya.

Abu Hurairah Radhiallahu Anhu meriwayatkan bahawa Nabi SAW bersabda:

“‘Siapa yang mengerjakan haji kerana Allah lalu tidak berkata-kata keji dan
tidak berbuat kefasikan kembalilah ia tanpa dosa sebagaimana ketika ia dilahirkan
oleh ibunya.” (Riwayat al-Bukhari).

Dalam ibadah korban dan haji juga, kita diperintahkan supaya mengorbankan harta
yang kita sayangi, wang ringgit, tenaga, jiwa raga dan masa demi membuktikan
pengabdian diri yang tulus kepada Allah SWT semata-mata. Sesungguhnya segala
pengorbanan yang kita lakukan itu akan dibalas oleh Allah SWT pada hari akhirat

kelak dengan ganjaran syurga.

Firman Allah SWT dalam surah al-Taubah ayat 111:

“Sesungguhnya Allah telah membeli dari orang-orang mukmin diri dan harta

mereka dengan memberikan surga untuk mereka.”

sl s ST A ST dl ST A

Muslimin muslimat yang dirahmati Allah sekalian!

Sesungguhnya Eidul Adha yang kita rayakan pada hari ini, juga ibadah haji
dan korban yang umat Islam laksanakan saban tahun, mengajak kita mengimbau
kembali sejarah pengorbanan agung yang telah dilakukan oleh Nabi Ibrahim Alaihi
Salam dan keluarganya. Demi menjunjung perintah Allah SWT dengan pengabdian
yang tulus ikhlas, Nabi Ibrahim Alaihis Salam dan keluarganya akur dengan segala
perintah Allah dan berjaya mengharunginya dengan cekal hati dan kesabaran yang
tinggi. Inilah pengajaran yang paling besar yang perlu diteladani dan dihayati oleh
umat Islam hari ini, supaya mereka lahir sebagai seorang insan dan umat yang

mulia serta bebas mengabdikan diri sepenuhnya kepada Allah SWT.

19

Namun, apabila kita melihat kepada keadaan umat Islam hari ini, kita dapati
mereka diselubungi dengan pelbagai isu dan masalah. Bermula daripada isu
kerapuhan akidah, pengabaian Syariat, keruntuhan akhlak, perpecahan,
penindasan, kemunduran, kemiskinan, kebuluran dan pelbagai masalah lagi,
semuanya kita dapat saksikan hari ini. Kita tidak akan dapat bebas daripada
belenggu masalah-masalah tersebut, sekiranya roh pengorbanan daripada ibadah

haji dan korban kita tidak hayati sepenuhnya.

Untuk itu, kita perlulah sanggup korbankan masa dan wang ringgit untuk
belajar dan menghadiri majils-majlis ilmu sama ada di pusat-pusat pengajian atau
di masjid-masjid bagi memantapkan pegangan akidah kita dengan akidah Islam
yang benar. Begitu juga anak-anak kita, pastikan mereka mendapat didikan yang
betul dan mencukupi. Dengan pegangan akidah yang mantap, umat Islam akan
terselamat daripada dipengaruhi oleh ajaran sesat dan pemikiran liberal yang

membawa kemurkaan Allah SWT.

Kita juga mestilah mempunyai keazaman yang kuat dengan berusaha
sedaya upaya melaksanakan syariat dalam kehidupan diri, keluarga, masyarakat
dan negara. Dalam masa yang sama kita perlu sama-sama mengorbankan masa
dan tenaga, memastikan masyarakat kita terutamanya generasi muda agar tidak
terjermus ke dalam keruntuhan akhlak seperti LGBT, penagihan dadah, ponteng
sekolah, buli dan seumpamanya. Justeru budaya nasihat menasihati dalam

masyarakat mestilah disahut bersama.

Antara roh ibadah haji dan korban yang mesti kita hayati juga ialah berusaha
memperolehi harta yang lebih dengan pekerjaan yang halal. Sekiranya semangat
ini dihayati oleh umat Islam sudah pasti mereka tidak menjadi bangsa yang miskin,
mundur dan lemah, bahkan akan muncul sebagai umat yang mulia dan dihormati.
Ibadah haji juga mengajak umat Islam supaya menghayati semangat kesetuan
berteraskan ketauhidan kepada Allah SWT, mengelak perpecahan sekalipun

berbeza bangsa dan warna kulit.

Firman Allah SWT dalam surah al-Hujurat ayat 13:

“Wahai umat manusia! Sesungguhnya Kami telah menciptakan kamu dari
lelaki dan perempuan, dan Kami telah menjadikan kamu berbagai bangsa dan
bersuku puak, supaya kamu berkenal-kenalan (dan beramah mesra antara satu
dengan yang lain). Sesungguhnya semulia-mulia kamu di sisi Allah ialah orang
yang lebih takwanya di antara kamu, (bukan yang lebih keturunan atau
bangsanya). Sesungguhnya Allah Maha Mengetahui, lagi Maha Mendalam| 25
Pengetahuan-Nya (akan keadaan dan amalan kamu).”
2zl dug ST Al ST &l CAST Al
Muslimin muslimat yang dirahmati Allah sekalian!
Bagi mengakhiri khutbah pada pagi yang mulia ini, marilah kita mengambil
perhatian kepada perkara berikut:
1. Umat Islam hendaklah meyakini bahawa ibadah haji dan korban adalah
satu lambang pengabdian yang ikhlas dalam mentauhidkan Allah SWT
26

dan mengagungkan syiar Islam.

2. Kita diseru supaya sanggup berkorban dari segi fizikal, mental dan harta
benda yang dimiliki demi memuliakan syariat Allah SWT.

3. Kita sebagai umat Islam hendaklah setiasa ikhlas dan istigamah dalam
melaksanakan segala perintah Allah SWT kerana haji yang mabrur dan

korban yang diterima Allah akan dapat disaksikan dalam peningkatan

pengabdiannya kepada Allah SWT .

‘Dan orang-orang yang berusaha dengan bersungguh-sungguh kerana
memenuhi kehendak agama kami, sesungguhnya Kami akan memimpin mereka ke
jalan-jalan Kami (yang menjadikan mereka bergembira serta beroleh keredaan);
dan sesungguhnya (pertolongan dan bantuan) Allah adalah berserta orang-orang

yang berusaha membaiki amalannya. (al-Ankabut:69).

